
ADRODDIAD Y GWEINIDOG DROS FATERION GWLEDIG

Clwy’r Traed a’r Genau 

1.  Am 09:00 o’r gloch ar 14 Mai 2001, roedd cyfanswm o 89 o achosion wedi’u cadarnhau yng 
Nghymru: 52 ym Mhowys; 13 ar Ynys Môn; 18 yn Sir Fynwy; 3 yng Nghasnewydd; 1 yr un yng 
Nghaerffili, Castell Nedd Port Talbot a Rhondda Cynon Taf. Yn ogystal, roedd 9 o achosion o 
ladd lle’r oedd amheuaeth: 5 ym Mhowys; 2 ar Ynys Môn ac un yr un yng Nghasnewydd a Sir 
Fynwy.

2.  Ar 13 Mai, roedd cyfanswm o 322,424 o anifeiliaid wedi cael eu lladd yng Nghymru o dan y 
mesurau rheoli haint – 31,881 o wartheg; 283,595 o ddefaid; 6899 o foch; a 49 o eifr.

3.  Cafodd cyfanswm o 398,422 o anifeiliaid o Gymru eu cofrestru â’r Bwrdd Ymyriad (BY) o dan 
Gynllun Gwaredu Lles Da Byw: 361,553 o ddefaid; 7,085 o foch; 29,601 o wartheg; a 183 o eifr/
ceirw. Ers hynny, cafodd tua 17,236 o anifeiliaid eu tynnu allan o’r cynllun gan yr ymgeiswyr. 
Pan gafodd hwn ei ysgrifennu, roedd ceisiadau mewn perthynas â 193,876 o anifeiliaid wedi cael 
eu prosesu; roedd 187,310 o anifeiliaid ar ôl i gael eu cofrestru. Mae tîm BY ymroddedig wedi 
cael ei sefydlu yn Reading i ymdrin ag achosion o Gymru a chafodd uned ei hagor o fewn y 
Ganolfan Reoli yng Nghaerdydd, i sefydlu mecanweithiau adrodd gyda’r BY ar gyfer lladd, 
symud a gwaredu stoc.

4.  Rhoddwyd cyfanswm o 22,830 o drwyddedau symud at ddibenion lles yng Nghymru hyd yma. 
Ymhlith y rhain y mae 8,760 o drwyddedau galwedigaethol; 8,270 o drwyddedau lleol; a 5,800 o 
drwyddedau o dan y cynllun symud pell.

Grp Gorchwyl a Gorffen Gwledig

5.  Mae’r Pwyllgor yn ymwybodol bod y Grp wedi cael y dasg o baratoi cynllun i helpu i ail-lansio’r 
economi wledig ar ôl i glwy’r traed a’r genau gilio. Cyfarfu’r Grp am y tro cyntaf ar 23 Mawrth. 
Mae Cyd-ysgrifenyddiaeth o swyddogion y Cynulliad Cenedlaethol, y WDA, WCVA ac WLGA, 
gan gynnwys uwch-swyddogion o Gynghorau Sir Ynys Môn a Phowys, wedi bod yn cyfarfod y 
rheolaidd i ystyried y camau a gymerwyd o ran yr afiechyd a chomisiynu cyfraniadau i’r cynllun 
adfywio i’r Grp Gorchwyl a Gorffen Gwledig eu hystyried. Mae cyfarfod nesaf y 



Grp Gorchwyl a Gorffen Gwledig wedi’i drefnu ar gyfer 14 Mehefin. Bydd hwn yn ystyried 
drafft cyntaf yr adroddiad.

Grp Dyfodol Ffermio

6.  Mae’r Grp Dyfodol Ffermio, yr wyf yn gadeirydd arno, wedi gwneud datblygiadau da o ran 
diffinio cyfeiriad hir dymor ar gyfer amaethyddiaeth yng Nghymru yn ei gyfarfod blaenorol ym 
mis Chwefror. Yn fy natganiad i’r Cynulliad Cenedlaethol ar 1 Mai, nodais fy mod yn awyddus 
i’r Grp gyfarfod eto i ystyried y materion a danlinellwyd yn y ddau fis diwethaf ac i barhau â’r 
gwaith pwysig hwn. Mae trefniadau ar y gweill i’r Grp gyfarfod naill ai ar 11 neu 15 Mehefin.

Adolygiad Pum Mlynedd o’r Fenter Goedwigaeth

7.  Yn ddiweddar ymgynghorais â Gweinidogion San Steffan a Senedd yr Alban am ein cyd-
gyfrifoldeb dros yr Adolygiad Pum Mlynedd o Fenter Goedwigaeth y Comisiwn Coedwigaeth. 
Daethom i’r casgliad y dylai’r Fenter Goedwigaeth gadw ei statws fel asiantaeth weithredol o’r 
Comisiwn Coedwigaeth. Mae’r Asiantaeth wedi llwyddo i gynnwys cymunedau a rhanddeiliaid 
eraill yn y broses o wneud penderfyniadau ac wedi ymateb yn llwyddiannus i newid – yn 
arbennig datganoli. Rwy’n bwriadu adolygu’r opsiynau ar gyfer datganoli ymhellach y modd yr 
ymdrinnir â pholisïau a rheoli coedwigaeth yn y dyfodol.

8.  Mae’r adroddiad am y cam cyntaf o’r adolygiad ar gael ar wefan y Comisiwn Coedwigaeth (Mae 
cam cyntaf yr adolygiad yn ystyried y strwythur trefniadol gorau i’r Asiantaeth; mae gweddill yr 
adolygiad yn ystyried sut y gellir gwella ei berfformiad.

Cydcoed

9.  Mae Swyddfa Cyllid Ewropeaidd Cymru wedi cymeradwyo Cydcoed – Woods for All, cynllun 
grantiau coedwigaeth a ariennir drwy gyfrwng Amcan 1. Gweinyddir y cynllun drwy Gynllun 
Grant Coetiroedd y Comisiwn Coedwigaeth sy’n derbyn arian cyfatebol gan y Cynulliad 
Cenedlaethol (yn amodol ar addewid o arian gan y Comisiwn Coedwigaeth). Tua £4.5 miliwn 
fydd cyfanswm y gwariant o dan y rhaglen a bwriedir ei chynnal hyd at ddiwedd 2003. Caiff ei 
hanelu at y cymunedau hynny yng Nghymru y’u nodwyd ar Fynegai Amddifadedd y Cynulliad 
Cenedlaethol fel ‘y mwyaf difreintiedig’ ynghyd â chymunedau nad oes ganddynt fynediad i 
goetiroedd cymunedol. Gellir defnyddio’r cronfeydd ar gyfer amrywiaeth eang o weithgareddau a 
datblygiadau.

Deddfwriaethau

10.  Bydd y Pwyllgor yn cofio fy mod wedi cytuno i ddarparu rhestr o’r is-deddfwriaethau sydd ar y 
gweill. Disgwylir i hon fod yn barod erbyn y cyfarfod nesaf ar 6 Mehefin.

